
ABSTRAK 

Sewaktu pertama kali mendengar program Ukur Bangunan, saya merasa pelik 

kerana tidak pernah mengetahui kewujudan program tersebut. Tetapi apabila 

saya mendapat tawaran untuk melanjutkan pelajaran dalam kursus Ukur 

Bangunan, saya mendapati bahawa kursus ini banyak memberi pendedahan 

tentang bidang tugas Juruukur Bangunan terutamanya di Malaysia. Meskipun, 

profesion ini masih baru di negara ini, profesion mempunyai masa depan yang 

cerah memandangkan kepada kepentingan dan keperluan profesion ini dalam 

industri binaan negara ini. 

Juruukur Bangunan merupakan satu profesion yang baru di negara ini. Oleh 

yang demikian, tidak hairan jika ramai yang masih tidak mengetahui kewujudan 

profesion ini di Malaysia. Juruukur Bangunan haruslah mempunyai latar 

belakang pendidikan dalam bidang Ukur Bangunan (Ijazah Sarjana Muda). 

Manakala pemilik Diploma Ukur Bangunan berkelayakan untuk menyandang 

jawatan sebagai Pembantu Juruukur Bangunan. 

